
Kpangalam kutoluú 

Cááwʊ‑́jɔ ́ tɛɛ́d́ɩ wentí tɩrɩŋ́a tɩńzɛɛ ́ Mɔɔ́ĺá nɛ ́ tugutoluú kɛgɛɛ́ 
Taabáalʊ ́ gɛ.  Bʊrɔɔzɩ ́ gɛ kʊb́ɔnáa woodúu ɖudúure sɩsɩ: Mɔɔ́ĺá nakʊŕʊ 
tɔńdɔwʊ ́téére. Wenbí bʊrɔɔzɩ ́bɔɔdɔ ́bɩlɛ ́nɛ ́gɛ sɩsɩ: Mɔɔ́ĺáwá ríŋa‑dɛɛ́ sɔɔ́źɩ 
gɛ téére. 

       Kpangalam ńba nɛ,́ Taabáalʊ ́ gɛ baagálɩɩ́ńá. Kɩb́ɔnɩ ́ weení banÿaá 
sɩsɩ: Kutukulú nɛ ́wɛɛgɛd́ɛ ́ná wɛ nɩb́ááwʊ. Ɩlɛ ́ ɩmʊ́ ɩgɛgɛɛ́ ɩgbám gɛ fáya 
ńnɩ.́ Ɖoo Taabáalʊ ́Wúro Ɩsɔɔ́ bánÿaá sɩsɩ Gadawʊ́ nɛ,́ ɩlɛ ́ ɩdɛɛ́ bú naárʊ 
nbɩlɛ.́ 

       Wɩŕɛ neɖére bʊjɔɔɔ́ nɛ,́ ngɛ kutukulú wɔɔgɔǵbɔɔ kagbáńdɩ ɩkɛɖ́ɛɛ́ńá 
na wɩśɩ ɖaagalɩɩɖɛ ́fáráńdɩ.́ Sáátɩ wenkí wɔɔgɔńɩ ɩtála ɖeelí  nɛ,́ ngɛ waana 
bɩɩgbɔɔ́ bɔ ́kʊb́ɔná bɩkáa ɖamá‑ɖɔ, bɩka bʊjɔɔɔ́  kazɔɔ́ bɛɛŋ́. Ɖɩdáárɛ ɖiḿ 
ɖɩɩlá yɩ kazɔɔ́, ngɛ wɔɔgbɔɔ́ kilím wénbɛɛŋ́ ɖɩdɛɛ́ yáásɩ.́ Sáátɩ wenkí 
ɩbamáa kilím nɛ,́ ngɛ wɔɔgɔńɩ ɩkɛɛná bʊ́ʊ nɛ,́ waana bɔɔwʊ́ kʊ́bɔńgɩ bɔ ́
fáya ńná‑dɛ. Bɩdɛɛ́ sáátɩ  bɩlɛ ́ nɛ,́ wɩśɩ wɛńɖɛɛ ́ salɩɩ́ nbɩlɛ.́ Ngɛ kutukulú 
sɩsɩ: ɖoo méngilím mánjáádɩ ɖaaɖooɖɛ ́gɛ, ngɛ Ɩsɔɔ́ wúro kʊb́ɔnɩ ́weewíi 
mɔŕɔ ́nɛ,́ bɩɩdɛ ́nbɩlɛ.́ Ngɛ waazʊ́ʊ ɩbɛɛ́ŋ́ bɔɔwʊ́ kɩḿ kɩdɛɛ́ cɔwʊrɛ. 

       Tɔɔ́, sáátɩ wenkí kiiyu nuvoowú nɛ,́ ngɛ kutukulú waazʊ́ʊ bɔɔwʊ‑́dáa 
ńna iɖóo. Tɛɛ́ẃʊ weevé nɛ,́ ngɛ waadálɩɩ ɩsʊ́ʊ sɔḿ kisɔɔ,́ bɩka ɩbamáa tɩlɩɩ́ 
ɖɩdáarɛ. Bɔɔwʊ ́ kɩḿ kɩdaá gɛ kutukulú wɛ gɛ wɩŕɛ waalɩɩ́ tɛɛ́rɛ ɩmɔɔná 
maarɩ kizómee bɔɔwʊ ́ kpɔmɔɔ́.́ Kutukulú waamáázɩ nɛ,́ ngɛ waana sɩsɩ: 
maarɩ kɩḿ kɩdɛɛ́ bɔɔwʊ ́kɩb́ɩń́gɩ‑daá gɛ ɩmʊ́ ɩwɛ bɩlɛ.́ Ngɛ waalɩɩ́ iyelená kɩ 
bɔɔwʊ,́ bɩka ibó ɩbɛɛ́ŋ́ tɩɩwʊ ́fáya ńgɩ bánÿaá kɩ sɩsɩ Kpangalam nɛ ́kɩdɛɛ́ 
lɩrá fáya ńná‑dɛ wónɖóm. Ńna gɛ ɩdɔrɔwɛ gɛ wɩŕɛ waadálɩɩ tɛɛ́rɛ ɩmɔɔná 
maarɩ tɩɩwʊ́ kutoluú. Ngɛ bɩɩgɔná kutukulú lomaazɛ ́ sɩsɩ: tɔḿ tɩna gɛ 
wentí. 

       Tɔɔ́, Kutukulú wɛɛbɛɛ́ŋ́ ɩdatɩlɩ ́tɩ nɛ,́ ngɛ waaŋmatɩná maarɩ sɩsɩ: nyɔɔ́ ́
maarɩ, nyɛd́ɛɛ́ nɩdáárɛ gɛ máagánɩɩ ngɛ méézé mɔgɔńɩ cé bɩká megéyéléná 
nya bɔɔwʊ́; lɛlɛɛɖɔ ́ nɛ,́ ngɛ nyáagágʊŕʊ́ ngádɩnɩ mɔẃɔŕɔ.́ Bɩlɛ ́ nɛ,́ we gɛ 
nyɔźɔɔlɛɛ́ na ma; báa nvééri ma. A bɩgɛɛ́ nɔwɛýa gɛ nyɔźɔɔlɛɛ́ na ma, sɩŋ 
ɖɛfɛɛ, nkalá nabʊŕʊ. Amáɖé, a alehééri gɛ nyɔźɔɔlɛɛ́ na ma, yuúdi nyózúu. 

Sáátɩ wenkí kutukulú waaŋmátɩ bɩlɛ ́ nɛ,́ ngɛ maarɩ wooyuúdi kuzúu 
kɩńwɩlɩɩ́ yɩ sɩsɩ: alehééri gɛ kɩzɔɔlɛɛ́ na yɩ. Ńna gɛ kutukulú sɩsɩ: tɔɔ́, 
máánɩɩ́. Waazɩŋ́ ɩmáázɩ tíḿ nɛ,́ ngɛ waana sɩsɩ: báa bɩɩlá nŋɩńɩ,́ maarɩ kɩḿ 
kɩgɛɛ́ lɩzɔɔ́ gɛ. Ngɛ sɩsɩ: toovonúm, alehééri gɛ nyɔźɔɔlɛɛ́ na ma; amáɖé, 
nyɔɔ́ǵɔńɩ ɖɔ ́ nɛ,́ a bɩgɛɛ́ sɩ ngbɔɔ́ ma; mána nya ɖibó ɖɩkɔj́ɔɔ nyɛd́ɛɛ́ 
bɔɔwʊ‑́daá, bɩlɛ ́ nɛ ́ ngbɔɔ́ nɩb́ááwʊ ɖɩɖɛɛ́. Ngɛ maarɩ wɔɔgbɔɔ́ nɩb́ááwʊ 
bɩka kutukulú tɩńɛɛ hálɩ basʊ́ʊ bɔɔwʊ́ kɩḿ kɩdaá bónɖóm. Wɩŕɛ neɖére 
bʊjɔɔɔ́ nɛ,́ ngɛ Kutukulú waalá lomaazɛ ́nɛ,́ ngɛ waana sɩsɩ: bɩdalá ɩrʊ́ sɩsɩ: 
ɩńa fanaḿ bóyoozi bɔcɔɔ́ ɖɩdáarɛ kʊ́ɖʊḿɖɛ‑daá. Biiyéle waalɩɩɩ́ ibó isúu 
kɛŕɛŋɛ tɩɩwʊ ́ kʊb́ɔńgɩ Kpangalam‑dɛ, bɩka ɩɖʊ fásɩ wánvarɩḿ, bɩka 
wánlám kagbáńdɩ ɖʊɖɔ. Maarɩ kɩlɛ ́ kɩcáŋ kɩbɩśɩ ɩdɛɛ́ lɩzɔɔ́ kínveríi ɩrɔ. 
Lɩzɔɔ́ kaḿ gɛ waava yɩɖ́ɛ sɩsɩ: Agʊ́wɔŋ́. 

       Bʊjɔɔɔ́ bʊjɔɔɔ́ nɛ,́ woobó Taabáalʊ́ ɩkɔǵbɔɔ ɩɖɛɛlʊ́ kʊ́ɖʊḿ ɩkábɩśɩńá ɩjɔ ́
Kpangalam‑dɛ. Igoobíya wenbá bɔńgɔnɩ ́ ɩjɔ ́ nɛ,́ bɛlɛ ́ baana ɖɩdáarɛ‑dɛɛ́ 
kazɔɔ́ nɛ,́ bɛlɛ ́ ɖʊɖɔ baagágbɩɩrɩ bekégbe ɩjɔ.́ Ɖɛfɛɛ ɖɛfɛɛ, zamɔɔ́ 
wooyooziná yɩ, bɩcáŋ bɩbɩśɩ tɛɛ́d́ɩ kʊ́bɔńdɩ Kpangalam‑dɛ. Tɛɛ́d́ɩ yoozí‑daá 
gɛ tɩlɛ ́tɩɩjɩáŋ tiɖi tɩɩwʊ́ yɩɖ́ɛ Kpangalam. Káma, báa le gɛ ɩrʊ́ waagágʊŕʊ́, 
nyánnɩɩ ́sɩsɩ: mɛńɖɛɛ ́Kpangalam‑dɛ, Kpangalam‑dɛ gɛ bɩɩjáŋ bɩbɩśɩ bánÿaá 
sɩsɩ: Kpangalam hálɩ na sinje. 

       Kutukulú newú naárʊ waalɩɩná ɩjɔ ́ Kpangalam‑dɛ ɩbɩśɩ Caaváádɩ. 
Wenbí bɩɩlá nɛ ́gɛ sɩsɩ: ɩlɛ ́ɩmʊ́ ɩgɛɛ́ ɩgbám gɛ bɩdɛɛ́ sáátɩ. Wɩŕɛ gɛ waagʊrʊ ́
ɩɖɛɛ́ kisɔɔ ́na wɩśɩ ɖaagalɩɩɖɛ ́fáráńdɩ.́ Waadála ɖeelí nɛ,́ ɖɩdáarɛ waalá yɩ 
kazɔɔ́, sáátɩ wenkí waagábɩsɩ nɛ,́ ngɛ wɔɔgbɔɔ́ ifééri ɩɖawaalʊ. Ngɛ 
waabáázɩ boɖé wónzuú ɩdɛɛ́ kɛŕɛŋɛ. Wɛńdɛḿ tɩmɛŕɛ sɩ ikégbe ɖaanɩŋ́a nɛ,́ 

na ɩkájaa tááwʊ fáádɩ ɩkɔná ɩyaná Kpangalam aláa ɖɩgaalɛ‑dɩnáa na 
kínvém tɛɛ́rɛ ́nɛ,́ na iyuú sɔntɔ ́liideé na bʊcɔ ɩbɩśɩ tɩmɛŕɛ. Lé Kpangalam 
aláa bɛḿ baava yɩ yɩɖ́ɛ sɩsɩ: Kʊ́bɔnɩ ́caá fáádɩ nɛ ́nbɩlɛ.́ Wɔɔgɔńɩ isúu ɩdɛɛ́ 
kɛŕɛŋɛ bɩtɛ ́ɩbɩśɩ ńna nɛ,́ Kpangalam aláa ɖɩgaalɛ‑dɩnáa wɔńgɔnɩ ́ɩsɩ bamʊ 
fáádɩ ɩjɔ ́nɛ,́ na bɛlɛ ́bɔńbɔɔzɩ ́sɩsɩ: Kʊ́bɔnɩ ́Caá fáádɩ ní, na befééri wɛ sɩsɩ: 
ɩlɛ ́waabɩśɩ ɩdɛɛ́. Kʊb́ɔnɩ ́Caá fáádɩ‑dɛɛ́ gɛ bɩɩjáŋ bɩbɩśɩ bánÿaá ɩdɛɛ́ tɛɛ́d́ɩ 
sɩsɩ: Caaváádɩ hálɩ na sinje. 

       Tɔɔ́, kʊ́bɔnɩ ́Kutukulú ɩmʊ́ waajaŋ ná ɩbɩśɩ Kpangalam ńba‑dɛɛ́ wúro 
kaɖaa ńnɩ.́ Wɩŕɛ neɖére bʊjɔɔɔ́ nɛ,́ ngɛ wúro ɩsɔɔ́ Gadawʊ́ waagázɩ 
Taabáalʊ.́ Ngɛ awóro‑bíya wenbá bɔgɔwɛ ńna nɛ,́ beegédiri befééri 
Kutukulú sɩsɩ: ɩjaa waazɩ.́ Bɩlɛ ́ nɛ,́ íbo na ɩcɔɔ́ ɩjaa ɖɩdáarɛ. Kutukulú 
tɛkpɛɛná ɩgʊb́ɔnáa‑dɛɛ́ nɔɔ́zɩ, biiyéle waagʊrʊ́ Kpangalam ɩbɩśɩ Taabáalʊ ́
ikéɖí ɩjaa‑dɛɛ́ kowúrɔɔ́; bɩka iyéle ɩdɛɛ́ Kpangalam ńba beriké. 

       Tɔɔ́, Kutukulú waabɩśɩ wúro ɩsɔɔ́ Taabáalʊ.́ Bʊʊgɔńɩ bɩtála zaamáánɩ 
nakʊŕʊ nɛ,́ Kutukulú weevééri ɩdɛɛ́ kʊ́bɔnáa sɩsɩ: ɩmʊ́ wɔńgɔnɩ ́Kpangalam 
isúlu ɩdɛɛ́ ɩyáálɩ ́ ɖɔ na bɩka ɩbɩśɩ. Ɩgabɩśɩ Kpangalam ńna gɛ Kutukulú 
waalá lomaazɛ ́ sɩsɩ: asée ɩmʊ ́ waagábɩśɩńá kowúrɔɔ́ kʊb́ɔńga wúro ɩsɔɔ́ 
Kpangalam. Ngɛ weedíri bekéveeri ɩdɛɛ́ kʊ́bɔnáa Taabáalʊ́ ńba sɩsɩ: ɩmʊ́ 
Kutukulú weediri ná sɩsɩ: béfeeri wɛ sɩsɩ: sinje  tɩŋ́a, ɩmʊ́ waagábɩśɩńá 
kowúrɔɔ́ kʊb́ɔńga ɩmʊ ́ɩjɔ ́Kpangalam yoo, bɩlɛ ́nɛ,́ bácaa naárʊ bɔjɔ ́basɩɩ́ 
kowúrɔɔ́ kúmuuká. Bɩlɛ ́ nɛ,́ ɩmʊ́ ɩdándanbɩsɩ Taabáalʊ́. Sáátɩ wenkí 
laabáárʊ kɩḿ kɩɩdála ɩdɛɛ́ Taabáalʊ́ ńba nɛ,́ ngɛ tɛɛ́d́ɩ‑daá woodulú. Bɛlɛ ́
sɩsɩ: bɔńgɔnɩ ́boyóo yɩ bakʊ yɩ bɩka bɛlɛɛ́ kowúrɔɔ́ kʊ́bɔńga babɩsɩná bɔjɔ,́ 
bɩka basɩɩ́ naárʊ. 

       Sáátɩ wenkí kutukulú waanɩɩ́ sɩsɩ: ɩdɛɛ́ Taabáalʊ́ ńba kɛgɛrɛŋɛ sɩsɩ 
boyóo yɩ nɛ,́ ngɛ woodúúzi ɩdɛɛ́ Kpangalam ńba bɔcɔɔ́ bacáa lomaazɛ.́ Ngɛ 
Kutukulú weeyéle batɩɩ́ŕɩ ɩdɛɛ́ lɩzɔɔ́ Agʊ́wɔŋ́ befééri kɛ sɩsɩ: ɩráa kɛgɛrɛŋɛ 

sɩ boyóo bɛḿ; bɩlɛ ́nɛ,́ kásɩńá bɛnbɛ,́ na a  bɩgɛɛ́ yooráa bɛḿ bɔɔgɔńɩ bɛḿ 
babɩɩ́źɩ boyóo wɛ. Ngɛ toovonúm bɩlɛ ́gɛ bɩɩlá. Sáátɩ wenkí Taabáalʊ́ ńba 
waagágbɩɩrɩ bɛgɛgɛrɛŋɛ Kpangalam ńba yowú nɛ,́ bɩdɛɛ́ sáátɩ bɩlɛ ́ nɛ,́ 
Kpangalam ńba waavʊń́lɩɩ bovóo nyɩɩ́d́ɩ‑daá baɖamáa Taabáalʊ ́ ńba 
nɩb́ááwʊ. Kpangalam ńba tɔɖɔɔ́ batála Taabáalʊ́ ńba. Amá, sáátɩ wenkí 
Taabáalʊ́ ńba wɔɔgɔńɩ batála Kpangalam ńba ɖéyí‑ɖéyí nɛ,́ ngɛ bɛlɛ ́baalɩɩ́ 
nyɩɩ́d́ɩ‑daá boyóo wɛ. Bɩdɛɛ́ wɩŕɛ nɛ,́ Kpangalam ńba tatɩlɩ ́ lénlé ɩráa 
waagálɩɩ́ńá bɔkɔńɩ batasɩná wɛ babɩɩ́źɩ boyóo Taabáalʊ́ ńba nɛ.́ 

       Zaamáánɩ wenkí yowú wɔɔgɔńɩ kɩtɛ ́kpátáá nɛ,́ ngɛ Kutukulú weeyéle 
batɩɩ́ŕɩ ɩdɛɛ́ lɩzɔɔ́ Agʊẃɔŋ́ bɛsɛɛ́ kɛ bána keɖee, káma, wooyuú ɩtɩlɩ ́ sɩsɩ: 
Agʊ́wɔŋ́ waagálɩźɩ ́ ná ɩráa bɔkɔńɩ batasɩná wɛ boyóo Taabáalʊ́ ńba. 
Bɩdɩŋ́a‑ɖɔ gɛ Cááwʊ‑́jɔ ́ kowúrɔɔ́ kʊ́bɔńga wúro Ɩsɔɔ́ waajáŋ kakálɩɩ 
Taabáalʊ.́ 

       Ɖoo yowú kɩḿ kɩlám, Taabáalʊ́ wúro na wúro Ɩsɔɔ́ badánnáa ɖamá 
ɩzɩŕɛ. Badánjaa bana ɖamá hálɩ bɔtɔ ́ɩsɩ bɛɛgɛt́ɩ. Jááma‑dɛɛ́ konkárɩ‑́daá gɛ 
ɩlɛ ́waabɩɩ́źɩ itúúzi bɛlɛɛ́ńɩ na bʊcɔ bɔnyɔɔ́źɩ balawʊ́táá; amá, bɩdɛɛ́ tuuzí 
kɩḿ kɩdalá fáya; káma, awúraanáa bɛḿ bɛlɛɛ́ńɩ badabɩɩ́źɩ bafaná ɖamá ɩzá 
ndoláázɩ gɛ baava ɖamá. Nŋɩńɩ ́ gɛ ɩrʊ ́ waabɩɩzɩ ́ ɩnyɔɔ́źɩ yooráa wenbá 
badafa ɖamá ɩzá nɛ ́balawʊt́áá. Biiyéle bɔɔjɔɔ́ gɛ bɩnɩɩ́ wɛ hálɩ bawɩɩ́ baya. 
Kowúrátɩ tɔḿ tɩḿ tiriké tɩdɩɩná gɛ ɖoo caanawʊ́ nɛ,́ Mɔɔ́ĺáwá tanɩɩ́ ɖamá 
niíni. Biiyelená gɛ ɖoo caanawʊ́ kɩḿ nɛ,́ Mɔɔ́ĺáwá waalá yóóni bɩvɛýɩńa 
amʊʊzɛ.́ Amá, sinje nɛ,́ báa lé gɛ ɩrʊ́ waadála ɩmɔɔná Mɔɔ́ĺá nɛ,́ yóóni 
wɛɛdɛ ́nɛ,́ bɩɩganá koobíre tám gɛ. Biiyéle báa lé gɛ ɩrʊ́ wɛnɖɛɛ ́gɛ waadála 
Kpangalam, bánváa yɩ lɩḿ kazɔɔ́ ńbɩ gɛ ɩnyɔɔ́, ngʊ́ a bɩgɛɛ́ ɩrʊ́ tánjaŋ ɩɖɛɛ́ 

gɛ sɩ iɖóo, bánváa yɩ kiɖíím kazɔɔ́ ńbɩ gɛ iɖi, na bafa yɩ ɖaŋ́ kazɔɔ́ ńgɩ 
ɩfɩńɩ na kínvém tɛɛ́rɛ ́nɛ ́ɩkpɔɔ́ ɩdɛɛ́ nɩb́ááwʊ. 

Kpangalam wúrowá wenbá béńɖíí wúro Ɩsɔɔ́ nɛ ́nɖɔ:́ 

1. Wúro Kutukulú 
2. Wúro Jɔb́ɔ Kazagarɩ 
3. Wúro Ɖám Agóró. 
Wúrowá wenbá béńɖíí Kpangalam kowúrɔɔ kúmuuká nɛ ́nɖɔ.́ 
 Wúro Agɩrɩnyá 
 Wúro Bosí. Ɩlɛ ́waazá‑daá gɛ Jáámawá wɔɔgɔńɩ. 
 Wúro Agʊɖa 
 Wúro Ayéva 
 Wúro Akpó 
 Wúro Kʊ́ra Agɩrɩnyá (1949) 
 Wúro Majabawʊ́ Yaya 
 Wúro Agɩrɩnyá Asɩmá (1986) 
 Wúro Jééri 
 Wúro Mejéva 

Kpangalam lɩzásɩ kɛɛ́ nasɩĺɛ gɛ: 

‑ Agʊ́wɔŋ́: kɛlɛ ́ kɛgɛɛ́ maarɩ gɛ, badánnáa kɩlɛ ́ yéḿ‑yéḿ. A wɩŕɛ 
wenɖé ɩrʊ́ ɩzɩŕɛ woobúu kɩ nɛ,́ asée baajáa bʊdɔḿ; a bɩgɛɛ́ 
baadɩɩ́ŕɩ kɛ, ngɛ baalá wenbí bɩńbɔɔzɩ ́nɛ,́ tɛɛ́d́ɩ wɔńjɔwʊ́ʊ alaafɩýa 
gɛ. Naḿ gɛ bánlaá kɛ. 

‑Wékpééwú: Lɩzɔɔ́ kaḿ kɛgɛɛ́ gúúní gɛ bɩka kʊwɛ lááwʊ‑daá. Ɖoo 
caanawʊ́ nɛ,́ a boobó lááwʊ kɩḿ kɩdaá ngɛ baaláa kɛ, ńna gɛ 
bánjaŋ́ beɖi kíɖíím bɩḿ bɩtɛ.́ Kegbém‑daá nɛ,́ naárʊ téngisi ɩwɔŕɔ,́ 

báa wɔɔgɔźɔɔ nabʊŕʊ‑ɖɔ ɩd́andabɩsɩ. A ngʊ ́ bɩlɛ ́ gɛ weegízi ɩbɩśɩ, 
wánganáa gúúní na ɩńa kɩlɛ ́ bafaná ɖamá ɩzá. Kɛlɛ ́ kénveríi 
ɩgbáma‑ɖɔ gɛ bɩka bekiliná fɔɔ ́ lawʊ́rɛ na alaafɩýa. Bánlaá kɛlɛ ́
naḿ báa weení, baláa kɛ kelimbíré báa wenɖé ɖabáŋɩńá 
kɩśɛɛḿɖɛ. 

 
Kangara: Kangara nakʊ́rʊ ɩbá kɩvɛýɩ ́ sɩsɩ: tɛɛ́d́ɩ rɩŋ́a‑dɛɛ́ ńgɩ. Báa   

kowurobɔɔwʊ ́wenkí na kɩdɛɛ́ kangara gɛ. 
Mɔɔ́ĺáwá wenbá badɩɩná Kpangalam tɛɛ́d́ɩ nɛ ́baasí sɛɛ́d́ɩwá ndɩ‑ndɩ gɛ 

ńna. 
Kóólíwá 
Ɖɩkɛɛ́ńɩẃá 
Ɖáarʊwá 
Luwɔɔ́wá 
Lááwʊ‑Bíya 
Bɔɔ́ɖ́ɛẃá 
Nantɔwá. 

Tɔɔ́, wenbí Kpangalam‑dɛɛ́ cɔwʊrɛ kɛɛ́ bɩ nɛ ́nbɩlɛ.́ 

       Mogoobíya aláa na abaaláa Tem kalaɖáa, tákaraɖá kɩna kɩgɛɛ́ kúnvulísi 
ɖáázá‑ɖɔ gɛ. Kɩńwɩlɩɩ́ ɖáa caanadɔḿ wentí ɖoo ɖájaájaanáa waalá bɩ gɛ 
ɖɛd́ɛɛ́ tɛɛvʊ́lásɩ woozúu susuwúu nɛ.́ 

       Amá, ɖénveerím mɩɩ́ sɩsɩ: tɛɛ́d́ɩ cɩḱɔ gɛ ɖáńbɩɩzɩ ɖɩŋmáa. Bɩlɛ ́nɛ,́ a weení 
ɩnyɩ  sɩsɩ: ɩwɛná bɩdɛɛ́ ɩzáfúlúɖe tɛɛ́d́ɩ natʊ́rʊ‑rɔɔzɩ ́nɛ,́ wánbɩɩzɩ ́ɩkáŋmaa ɖáa 
wentí tɩrɩŋ́a tɩwɛ nɛ,́ bɩka ɖɩbɩɩ́źɩ ɖɩnyɔɔ́źɩ ɖɩlá ńŋɩnáa tɩɩganáa ɖáńláḿ tɩ nɛ.́ 

